“Татар кызы” бәйгесе
Алып баручы:              “Татар кызы” бәйгесе,
Кызыктыра күптәннән.
Яшь буынга мирас булып калсын,
Бер хәзинә калсын, үткәннән.

                                            Татар кызы-бу исемдә

Күпме тылсым, күпме сер!..

Нечкә билле бу сылуга

Сокланып син бакчы бер!
                                             Ак калфагым бик килешә

Бу бит пакълык билгесе

Татар кызы- милләтемнең

Тапланмас бер көзгесе.

   Алып баручы.    Исәнмесез, хөрмәтле укытучылар, укучылар, кадерле тамашачылар! Без бүгенге кичәбезне мактабебезнен  гүзәл һәм уңган кызларына багышлыйбыз. Кичәбезнең исеме дә ”Татар кызы” дип атала.
Әйдәгез, хөрмәтле тамашачылар, кул чабып, кызларыбызны сәхнәгә чакырыйк әле.

(Музыка астында сәхнәгә кызлар чыга, күкрәкләренә номерлар беркетелгән.).

Алып баручы.  Кадерле тамашачылар!  Яз сулышы гаиләгезгә муллык, күңелләрегезгә сабырлык, тәнегезгә саулык алып килсен. Ходай сезне үз рәхим- шәфкатеннән ташламасын, теләкләрегезне тормышка ашырырга ярдәм итсен, өстәлләрегез мул, аш-суларыгыз тәмле, көннәрегез ямьле булсын. Ә кызлар сезгә теләгебез:
Бүген кызлар сезнең бәйрәм,
Бәйрәм белән котлыйбыз.
Алда торган бәйгеләрдә -
Зур уңышлар телибез.
Кызлар сезнең бәйрәм белән 
Ямьле язлар башлана.
Дөньядагы матур җырлар 
Тик сезгә багышлана.

Менә бу өстәл артында жюри әгъзалары - хөкемдарлар утыра. Алар белән танышып узыйк әле. (Жюри әгъзалары таныштыру).
Алып баручы.  Хөкемдарларга безнең үтенечебез шул - кызларның берсен дә ким-хур итмичә, дөрес бәя биреп барсыннар иде.

Алып баручы.  Бәйгедә катнашучы кызларыбыз бөтенебезгә дә таныш.Тик таныш диеп әйтсәк тә, аларның эчке дөньясы безнең өчен укылмаган китап яисә бәреләнгән чәчәк төсле серле. Аларның эчке дөньясы бераз безгә ачылса, без бу кызларны тагын да яхшырак белер, бәяләр идек.

Алып баручы.  — Элек-электән милләтебезнең уңган кызлары кул эшләре белән шөгыльләнгән. Оста чигүчеләр, көмеш җепләр, сәйлән, энҗе белән калфак, түбәтәй һ.б. әйберләр чиккәннәр. «Кыз бала эшкә оста, сүзгә кыска булырга тиеш» - дигәнннәр халыкта. Безнең кызларыбызның һәряклап оста һәм сәләтле икәнлекләре миндә бер генә дә шик тудырмый. Сездә дә шулайдыр. Ә хәзер әйдәгез әле, аларга сәләтләрен күрсәтергә мөмкинлек биреп, алдагы бәйгене игълан итик. 
1 нче бирем – “Таныш булыйк”. 
Хәзер сүзне тәвәккәл кызларыбызга тапшырыйк.Тәвәккәл, чөнки бу сәхнәгә чыгып басу, үзе бер батырлык бит ул! 

Алкышлап каршы алыйк.
(Галиева Ләйсән, Шамкаева Валерия, Рахимова Динара, Каримова Роксана)

(Бәйгедә катнашучылар чиратлашып үзләре, хоббилары белән таныштыралар, хөкемдарлар бәяләп бара)    
2 нче бирем — ” Ак алъяпкыч билләрдә”. 
Кызлар әниләре белән бергәләп пешереп килгән милли ризыкны әзерләү, табынга бирү серләрен аңлаталар.          
Алып баручы.    
        Хатлар язам, хатлар язам,
                                      Ак кәгазьне тутырып,
                                   Хатым китте, үзем калдым

                                   Өстәл янында утырып.
                                   Хатым барып җитсен иде,
    Сөйгән ярыма.

    Җавап ала алсам иде,
    Шушы хатыма.
Хатлар элек-электән аралашу чарасы  булып тора. Хатлар төрле була: туганнар хаты, рәсми хат, дуслар хаты һәм инде әлбәттә, сөю хатлары. Егет кешенең кызга, кызның егеткә хат язуы- гадәти хәл.
Менә безнең 3нче биремебез армиядә хезмәт иткән егеткә хат язу.
        Алып баручы. Армиядә хезмәт итү ул зур горурлык санала. Элек анда хезмәт итмәгән егеткә кызлар хәтта кимсетеп тә караганнар. Егетләр, сезнең Армиядә хезмәт итеп, сөйгән кызларыгыздан хатлар аласыгыз килер идеме икән?!

 Кызлар хат язган арада, музыкаль пауза. 

Кызларыбыз әзер булса, әйдәгез, аларның сөйгән егетләренә язган сөю хатларын тыңлап китик.
Алып баручы  егет.       Сандугачлар җырын тыңлап,

                                  Хыялларга бирелеп китәм.
                                  Әй син, горур татар кызы,

                                  Хыялыңда кем соң икән?!

Алып баручы.  Әни, әнием, әнкәем – иң якын кешебезгә, яклаучыбызга, саклаучыбызга, әкиятчебезгә, пешекчебезгә йортыбызның терәге булган кешебезгә без әнә шулай дәшәбез. Статистиклар санавынча, 4 кешелек гаилә караучы әни уртача ел эчендә 18 мең чәнечке, пычак, кашык, 13 мең тәлинкә, 8 мең чашка юа икән. Ә шул савыт – сабаның авырлыгы, кухнядан аш өстәленә кадәр ташыганда, елына 5 тоннага җитә икән. Әле сез беләсезме икән, әниләр ел буенча уртача өйдә һәм кибетләрдә йөргәндә 2 мең километр юл үтә икән.
Кыскасы әни, әни инде ул. Ул бит әле шуның өстенә серле дә, кабатланмас та, сөйкемле дә - хатын – кыз!

Сораулар:

1. Нинди шәһәр балык исемен йөртә? (Алабуга)

2. Күлмәкне урталай кискәч нәрсә була? (Күл һәм мәк сүзләре)

3. Ике туган су коенырга киттеләр. (Чиләкләр)

4. Бер эшләпә астында дүрт малай. (Өстәл)

5. Гомер буе эшләп тора бертуктамый,
Көне – төне сакта тора һич йокламый.
Бер туктаса, бер йокласа, уятырга
Беркемнең дә көче җитми ул батырга. (Йөрәк)

6. Казан уртасында нәрсә бар? ( "З" хәрефе)

7. Кеше үзенең нәрсәсен күтәрә алмый? ( Күләгәсен)

8. Тугай кайчан сайрый? («Р»  авазы өстәсәң)

9. Вак кынадыр үзләре,
Ялтырыйдыр күзләре.
Бу ни була – эзләле! (Йолдызлар)
Алып баручы  кыз.  Кадерле жюри! Сез кызларның хыялларын тыңлый-тыңлый исәпне алып барырга онытмадыгызмы? Бәлки исәпне әйтерсез, кайсы кыз алда бара?

                                     Җиребез юмарт, халкыбыз
                              Кунакчыл һәм олы җанлы.

                              Сүзгә саран булса да

                              Уңган була татар кызы.

Дүртенче бирем. Бәйгедә катнашучы кызларыбыз үзләренең уңганлыкларын, осталыкларын аш-су әзерләп килеп тә күрсәтергә, рецептын да әйтергә тиешләр иде.  
   Алып баручы  кыз.   Хәзер кызлар чираттагы бәйгегә “Татар халык бию”енә әзерләнгән арада 
Биюченең итәкләре

Бии – бии кыскара.

Биючегә сүз әйтмәгез

Бии – бии остара.

 “Җиңел сөякле, коштай очып кына йөри, аяклары җиргә дә тими”,- дигән биючеләр турында. Хәзер кызлар үзләренең биюгә осталыкларын күрсәтерләр. Сезнең алда, безнең бәйгедә чыгыш ясаучы кызларыбыз. Каршы алыгыз! (Кызлар берәм – берәм татар халкы биюен башкаралар.)
Алып баручы  кыз. Бәйгедә катнашучы кызларыбыз татар халкының элеккеге уеннарыннан кайсыларын хәтерлиләр икән. 
Татар халкының иң яратып әзерләнә торган ашы нинди дисәм сез ни дияр идегез?
Әйе, токмач. Авыл өен, татар йортын шушы аштан башка күз алдына да китерә алмыйсың. Хәтта читкә киткәч тә әниеңнең тәмле токмачын сагынасың. Менә шуңа күрә бүген без токмач кисәбез. Аннан сон кызлар үзләренең аш – суга осталыкларын, булганлыкларын татар халык ашларын белүләре белән расларлар.
Алып баручы  егет.    Менә бәйгебезнең ахырына да якынлаштык. Хөрмәтле жюри исәп-хисапны чыгарган арада әйдәгез бергәләшеп татар халык биюен башкарыйк. (Тамашачылар белән бергә татар халык көенә бию).
Кызларыбызга безнең күңелне ачканнары, ял иттергәннәре өчен рәхмәт белдерәбез, аларга эшләрендә уңышлар, сәламәтлек, шатлык һәм бәхет телибез.
Күзләреңнең каралыгын
Шомыртлардан алдың мәллә?
Су буенда гына үскән
Зифа талдай синең гәүдәң.
Үкчәләрең җырын тыңлап,
Хыялларга бирелеп китәм.
Әй, син, горур татар кызы,
Кем бар тагын синдәй бүтән? - дип язган бит шагыйрь дә безнең кызлар турында. Бүгенге бәйгедә катнашучы кызларыбызга безнең күңелләрне ачканнары, ял иттергәннәре өчен бик зур рәхмәт белдерәбез, аларга уңышлар, сәламәтлек, шатлык, бәхет телибез. Сүзне жюригә бирәбез. Кызларыбызның кайсысы уңганнардан да уңганрак, зирәкләрдән дә зирәкрәк икән. Номинацияләр буенча җиңүчеләр билгеләнә:
 Татар дисәм, мине бөтен дөнья белә,

Ул исем бит ташка сырланган.

Шушы исем белән халык гомер иткән,

Шатланган да, янган, сызланган!

Татар кызы, татар уллары без,

Саклыйк, яклыйк туган илебезне.

Без көч биреп, яшәтергә тиеш

Җандай газиз туган телебезне.

— Хөрмәтле тамашачылар! Шуның белән безнең бәйгебез тәмам. Барыгызга да исәнлек-саулык, бәхет һәм шатлык теләп саубуллашабыз. Көннәрегез имин, дөньяларыгыз тыныч булсын. Сау булыгыз!

